
საქართველოს მთავრობის
დადგენილება №
2020 წლის ...
ქ. თბილისი
„იზოლაციისა და კარანტინის წესების დამტკიცების შესახებ“ საქართველოს მთავრობის 2017 წლის 23 მაისის №322 დადგენილებაში ცვლილების შეტანის შესახებ
მუხლი 1
„ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, „იზოლაციისა და კარანტინის წესების დამტკიცების შესახებ“ საქართველოს მთავრობის 2017 წლის 23 მაისის №322 დადგენილებაში (www.matsne.gov.ge, 23/05/2020, 470230000.10.003.022034) შეტანილ იქნეს ცვლილება და ამ დადგენილებით დამტკიცებული „იზოლაციისა და კარანტინის წესების“ მე-3 მუხლის მე-5 პუნქტი ჩამოყალიბდეს შემდეგი რედაქციით:
„5. ამ მუხლით გათვალისწინებული შეზღუდვა არ ვრცელდება ტრენინგებზე, რომელთა უზრუნველყოფა აუცილებელია ფრენებისა და სააეროპორტო მომსახურების შეუფერხებელი განხორციელებისათვის, აგრეთვე მეზღვაურების და საავტომობილო სატვირთო გადაზიდვების განმახორციელებელი მძღოლების და შესაბამისი მენეჯერების (ავტოსატრანსპორტო პროცესების მართვაზე პასუხისმგებელი პირი) მომზადებისათვის. აღნიშნული ტრენინგები უნდა ჩატარდეს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს რეკომენდაციების შესაბამისად.“
მუხლი 2
დადგენილება ამოქმედდეს გამოქვეყნებისთანავე. 

განმარტებითი ბარათი 
„იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებაში ცვლილების შეტანის თაობაზე“ საქართველოს მთავრობის დადგენილების პროექტზე 
ინფორმაცია სამართლებრივი აქტის პროექტის შესახებ
„იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებაში ცვლილების შეტანის თაობაზე“ საქართველოს მთავრობის დადგენილების პროექტი მიმართულია იმისაკენ, რომ უზრუნველყოფილი იქნეს საავტომობილო სატვირთო გადაზიდვების განმახორციელებელი მძღოლების და ავტოსატრანსპორტო პროცესების მართვაზე პასუხისმგებელი შესაბამისი მენეჯერების მომზადების პროცესის უწყვეტობა ახალი კორონავირუსით (SARS-CoV-2) გამოწვეული ინფექციის (COVID-19) გავრცელების შეკავებასთან დაკავშირებული რეკომენდაციების დაცვით და არ შეიქმნას მაღალი პროფესიული სტანდარტებით მომზადებული ადამიანური რესურსის (საავტომობილო სატვირთო გადაზიდვების განმახორციელებელი მძღოლების და შესაბამისი მენეჯერების) დეფიციტი.
ინფორმაცია ევროკავშირის სამართლებრივი აქტის შესახებ
პროექტის მომზადებისას ევროკავშირის სამართლებრივი აქტი გამოყენებული არ არის. პროექტის მომზადება არ გამომდინარეობს ევროკავშირის სამართლებრივი აქტიდან.
პროექტის მიღებით გამოწვეული საფინანსო‑ეკონომიკური შედეგების გაანგარიშება
პროექტის მიღება არ გამოიწვევს დამატებით ხარჯებს სახელმწიფო ბიუჯეტიდან.
პროექტის მოსალოდნელი შედეგები
პროექტის მიღებით მოხდება საერთაშორისო საავტომობილო გადაზიდვების სფეროში დასაქმებული მძღოლების და შესაბამისი მენეჯერების მომზადების და პერიოდული გადამზადების პროცესის უწყვეტობის შენარჩუნება.
სახმელეთო ტრანსპორტის სააგენტოს საკვალიფიკაციო ცენტრს   2015 წლიდან მინიჭებული აქვს  საერთაშორისო აკრედიტაცია საავტომობილო ტრანსპორტის სფეროში არსებული ყველაზე გავლენიანი კავშირის IRU-ს მიერ საერთაშორისო საავტომობილო გადაზიდვების განმხორციელებელი მძღოლების და შესაბამისი მენეჯერების პროფესიული მომზადების (გადამზადების) მიმართულებით. ცენტრში მძღოლების მომზადება (გადამზადება) ხორციელდება შემდეგი სპეციალობებით:
· ტვირთის საერთაშორისო გადაზიდვის ან მგზავრთა საერთაშორისო გადაყვანის მიზნით ავტოსატრანსპორტო საშუალებების მძღოლების საწყისი კვალიფიკაციისა და პერიოდული გადამზადების  (CPC Driver) კურსი; 
· სახიფათო ტვირთის საერთაშორისო გადამზიდავი მძღოლების სპეციალური მომზადების (ADR) კურსი;
· და სხვა.
პროექტის მიღებით უზრუნველყოფილი იქნება სახმელეთო ტრანსპორტის სააგენტოს საკვალიფიკაციო ცენტრის მიერ ზემოაღნიშნული სპეციალობებით მძღოლთა და შესაბამის მენეჯერთა გადამზადების პროცესის შეუფერხებლად განხორციელება საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს რეკომენდაციების დაცვით.

პროექტის განხორციელების ვადები
პროექტის განხორციელება 2020 წლის 15 ივლისამდე.
პროექტის ავტორი და წარმდგენი

პროექტის ავტორი და წარმდგენია საქართველოს ეკონომიკისა და მდგრადი განვითარების სამინისტრო.


